
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ  ԱՊՐԻԼԻ 30-Ի

N 491-Ն  ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

--------------------------------------------------------------------------------------------------------------
Հայաստանի Հանրապետության կառավարությունը ո ր ո շ ու մ  է.
1.Հայաստանի Հանրապետության կառավարության 2009 թվականի ապրիլի 30-ի «Շշալցված հանքային ջրերին ներկայացվող պահանջների վերաբերյալ տեխնիկական կանոնակարգը հաստատելու մասին» N 491-Ն որոշման մեջ կատարել հետևյալ լրացումը և փոփոխությունները `

1) որոշման`

ա. 2-րդ կետից հետո լրացնել հետևյալ բովանդակության նոր` 2.1 կետով.

 «2.1 Հայաստանի Հանրապետության Էկոնոմիկայի նախարարին` սույն որոշումն ուժի մեջ մտնելու պահից մեկամսյա ժամկետում հրատարակել սույն որոշման 1-ին կետով հաստատված տեխնիկական կանոնակարգով սահմանված պահանջների կատարումն ապահովող միջազգային ստանդարտներին ներդաշնակ ազգային ստանդարտների ցանկը»,

բ. 3-րդ կետի 2-րդ ենթակետում «բուժիչ» բառից հետո ստորակետը հանել,

2) որոշման հավելվածի` 

5–րդ կետի 2–րդ ենթակետում՝
ա. «բ» պարբերությունը շարադրել հետևյալ խմբագրությամբ՝ «բ. ստացվում է հանքային ջրի բնական աղբյուրից կամ հորատանցքից, տեղափոխվում է խողովակաշարով կամ ցիստեռններով և շշալցվում է շշալցվող ջրերին ներկայացվող հիգիենայի կանոնների պահպանմամբ,»,

բ. «դ»  պարբերությունում «մաքրությունը» բառից հետո լրացնել «և հիմնական բաղադրիչների քիմիական կազմը» բառերը:
գ. «ե» պարբերությունն ուժը կորցրած ճանաչել.

դ .  22-րդ կետի 1–ին ենթակետը շարադրել հետևյալ խմբագրությամբ՝
«1) արտադրողի կողմից օգտագործվող առևտրային անվանումը (ապրանքային նշանը)».

ե. 23–րդ կետն ուժը կորցրած ճանաչել.

զ. 36-րդ կետի 1-ին նախադասության «մարտի 13-ի «Խմելու ջրերի մակնշմանը և շշալցմանը ներկայացվող հիգիենիկ պահանջներ» N 181» բառերը փոխարինել «մարտի 10-ի «Խմելու հանքային ջրերի մշակմանը և շշալցմանը ներկայացվող հիգիենիկ պահանջներ» N 137» բառերով,

է. 37-րդ կետի «2003 թվականի մարտի 13-ի «Խմելու ջրերի մակնշմանը և շշալցմանը ներկայացվող հիգիենիկ պահանջներ» N 181 հրամանով հաստատված N 2-III-4.1-04-2003 սանիտարական կանոններին և հիգիենիկ նորմերին» բառերը փոխարինել «2002 թվականի դեկտեմբերի 25-ի «Խմելու ջուր. Ջրամատակարարման կենտրոնացված համակարգերի ջրի որակին ներկայացվող հիգիենիկ պահանջներ. Որակի հսկողություն» N 876 հրամանով հաստատված N 2-III-Ա.2-1 սանիտարական նորմերին և կանոններին» բառերով:

ը. XIV բաժինն ուժը կորցրած ճանաչել: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 ՀՀ    ԷԿՈՆՈՄԻԿԱՅԻ ՆԱԽԱՐԱՐ                          ՏԻԳՐԱՆ ԴԱՎԹՅԱՆ                                                  
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ  ԱՊՐԻԼԻ 30-Ի
N 491-Ն  ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը
Ներկայումս անհրաժեշտություն է առաջացել Շշալցված հանքային ջրերին ներկայացվող պահանջների վերաբերյալ տեխնիկական կանոնակարգը համապատասխանեցնել «Աշխարհագրական նշումների մասին» ՀՀ օրենքին, մոտարկել ԵՄ համապատասխան տեխնիկական կանոնակարգերին և հստակեցնել կանոնակարգում տեղ գտած որոշ անճշտություններ:
2. Ընթացիկ իրավիճակը և խնդիրները

Տնտեսավարող սուբյեկտների գործունեությունը խթանելու նպատակով խոր ուսումնասիրություններ են իրականացվել միջազգային փորձը ՀՀ համապատասխան օրենսդրությանը լիարժեք մոտարկելու ուղղությամբ: Քննարկումներ են իրականացվել տնտեսավարող սուբյեկտների հետ և հաշվի են առվնվել ներկայացված առարկություններն ու առաջարկությունները:

3. Տվյալ բնագավառում իրականացվող քաղաքականությունը

Հայաստանի Հանրապետությունը ստանդարտացման, չափագիտության, հավատարմագրման, փորձարկման, տեխնիկական հսկողության և սերտիֆիկացման համակարգում իրականացրել է բարեփոխումներ` ազգային տնտեսության նոր իրողություններին համապատասխանելու և ԱՀԿ-ին անդամակցելու, ԽՀԱԱՀ-ի ստորագրման  նպատակով: Ընդունվել է ռազմավարություն, ըստ որի գործող տեխնիկական կանոնակարգերը պետք է ուսումնասիրվեն և մոտարկվեն ԵՄ համապատասխան տեխնիկական կանոնակարգերին:
4. Կարգավորման նպատակը և բնույթը
ԵՄ տեխնիկական կանոնակարգերին մոտարկելու և տնտեսավարող սուբյեկտներին աջակցելու նպատակով կատարվել են փոփոխություններ: Գործող  տեխնիկական կանոնակարգերում ստանդարտների վկայակոչումը դրանց կիրառումը պարտադիր էր դարձնում, իսկ փոփոխության արդյունքում կհրապարակվի ստանդարտների ցանկը և կգործի կամավորության սկզբունքը: Միաժամանակ Շշալցված հանքային ջրերին ներկայացվող պահանջների վերաբերյալ տեխնիկական կանոնակարգը անհրաժեշտ է համապատասխանեցնել «Աշխարհագրական նշումների մասին» ՀՀ օրենքին և մոտարկել ԵՄ համապատասխան տեխնիկական կանոնակարգերին:
5. Նախագծի մշակման գործընթացում ներգրավված ինստիտուտները և անձիք
Նախագծերը մշակվել են ՀՀ էկոնոմիկայի նախարարության որակի ենթակառուցվածքի բաժնի և ՀՀ էկոնոմիկայի նախարարության և մտավոր սեփականության գործակալության մասնակցությամբ:
6. Ակնկալվող արդյունքը

ԵՄ համապատասխան տեխնիկական կանոնակարգերին մոտարկված տեխնիկական կանոնակարգ:

7. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                        ՆԵՐՍԵՍ ԵՐԻՑՅԱՆ
ՏԵՂԵԿԱՆՔ
ՙ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ  ԱՊՐԻԼԻ 30-Ի
N 491-Ն  ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ՚ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
Որոշման ընդունման առնչությամբ այլ իրավական ակտերում փոփոխությունների կամ լրացումների անհրաժեշտություն չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը
Որոշումը համապատասխանում է միջազգային պայմանագրերով ստանձնած պարտավորություններին:
3. Այլ տեղեկություններ (եթե այդպիսիք առկա են)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                         ՆԵՐՍԵՍ ԵՐԻՑՅԱՆ
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ  ԱՊՐԻԼԻ 30-ԻN 491-Ն  ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ ՏԵՂԵԿԱՆՔԻ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
Ներկայացված իրավական ակտերում փոփոխությունների ընդունումից հետո  պետական կամ տեղական ինքնակառավարման մարմնի բյուջեում  ծախսերի և  եկամուտների էական ավելացում կամ նվազեցում չի նախատեսում, այդ իսկ պատճառով բյուջեում  ծախսերի և  եկամուտների էական ավելացման կամ նվազեցման վերաբերյալ տեղեկանք չի ներկայացվում:

ԱՄՓՈՓԱԹԵՐԹ
«Հայաստանի Հանրապետության կառավարության 2009 թվականի ապրիլի 30-ի N 491 որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ արդարադատության նախարարություն

2010-12-07 N 01/4785-10
	1. Առաջարկվում է նախագծի 1-ին կետի 2-րդ ենթակետի ա/ պարբերության համարակալումը համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:

2. Նախագծի 1-ին կետի 2-րդ ենթակետի բ/ պարբերությունում կատարվող փոփոխությունը հստակեցման կարիք ունի այն տեսանկյութնից, թե արդյոք  Հայաստանի Հանրապետության կառավարության 2009 թվականի ապրիլի 30-ի թիվ 491-Ն որոշման 22-րդ կետի 1-ին ենթակետն է նոր խմբագրությամբ շարադրվում, թե հիշյալ որոշման 22-րդ կետի 1-ին ենթակետը և ենթակետի ա/, բ/ և գ/ պարբերությունները:

3. Նախագծի 1-ին կետի 2-րդ ենթակետի դ/ պարբերությունով կատարվող փոփոխության վերաբերյալ հայտնում են, որ արգելվում է հղում կատարել ավելի ցածր իրավաբանական ուժ ունեցող իրավական ակտին:
	Ընդունվել է

Ընդունվել է

Չի ընդունվել
	Կատարվել է համապատասխան փոփոխություն

Կատարվել է համապատասխան փոփոխություն

Կառավարության 2009 թվականի ապրիլի 30-ի թիվ 491-Ն որոշման 37-րդ կետն արդեն իսկ պարունակում է ավելի ցածր իրավաբանական ուժ ունեցող իրավական ակտ, իսկ սույն որոշմամբ փոփոխություն է կատարվում այդ ակտի անվանման մեջ տեղ գտած սխալը շտկելու նպատակով:


	2.
	ՀՀ առողջապահության նախարարություն

2010-10-21 N ՀՔ/7740-10
	1.Նախագծի 1-ին կետի 2-րդ ենթակետի գ. պարբերությունում մարտի 10-ի «Խմելու հանքային ջրերի մակնշմանը և շշալցմանը ներկայացվող հիգիենիկ պահանջներ» N 137» բառերը փոխարինել ««Խմելու հանքային ջրերի մշակմանը  և շշալցմանը ներկայացվող հիգիենիկ պահանջներ» N 137» բառերով:

2. Որոշման 3-րդ կետի 2-րդ ենթակետը ձևակերպել հետևյալ խմբագրությամբ` «սույն որոշումն ուժի մեջ մտնելու օրվանից 10 ամսյա ժամկետում մշակել և ՀՀ կառավարության հաստատմանը ներկայացնել «Բուժիչ բնական հանքային ջրերին ներկայացվող պահանջներ» տեխնիկական կանոնակարգը»:

3. Որոշման հավելված 1-ով հաստատված տեխնիկական կանոնակարգի «II հիմնական հասկացությունները» բաժնի 5-րդ կետի  1) ենթակետով  սահմանված «հանքային ջուր» հասկացությունը առաջարկվում է հանել, քանի որ  միջազգային (Codex Stan 108-1981, rev.1-1997) պահանջներով սահմանված  է միայն «բնական հանքային ջուր» հասկացությունը, որը սահմանված է նաև նշված որոշման մեջ:

4. Որոշման հավելված 1-ով հաստատված տեխնիկական կանոնակարգի 5-րդ կետի 2-րդ ենթակետի դ. պարբերությունում «մաքրությունը» բառից հետո լրացնել «և հիմնական բաղադրիչների քիմիական կազմը» բառերը:

5. Որոշման հավելված 1-ով հաստատված տեխնիկական կանոնակարգից հանել բուժիչ բնական հանքային ջրերին վերաբերող դրույթները, մասնավորապես որոշումից հանել 5-րդ կետի 4-րդ ենթակետը, 11-րդ կետը, 22-րդ կետի 1-ին ենթակետի գ. պարբերությունը, 22-րդ կետի 2-րդ ենթակետից «կամ «բուժիչ բնական հանքային ջուր»» բառերը, 23-րդ կետից «և «բուժիչ բնական հանքային ջուր»» բառերը, նկատի ունենալով, որ բուժիչ բնական հանքային ջրերին վերաբերող դրույթները ամբողջովին կներառվեն ՀՀ առողջապահության նախարարության կողմից մշակվող ««Բուժիչ բնական հանքային ջրերին ներկայացվող պահանջներ» տեխնիկական կանոնակարգը հաստատելու մասին» ՀՀ կառավարության որոշման նախագծի մեջ:

6. Որոշման հավելված 1-ով հաստատված տեխնիկական կանոնակարգի «IV տեխնիկական պահանջները» բաժնի 11-րդ կետից հանել  «Բուժիչ բնական հանքային ջրերին ներկայացվող պահանջները և դրանց իրացման կարգը սահմանում է  Հայաստանի Հանրապետության  առողջապահության նախարարությունը» բառերը:
	Ընդունվել է
Չի ընդունվել
Չի ընդունվել
Ընդունվել է
Չի ընդունվել
Չի ընդունվել
	Կատարվել է համապատասխան փոփոխություն
«Բուժիչ բնական հանքային ջրերին ներկայացվող պահանջներ» տեխնիկական կանոնակարգի ընդունումը ներկայումս նպատակահարմար չէ
Ներկայումս «հանքային ջուր» հասկացության կիրառումը անհրաժեշտ է
Կատարվել է համապատասխան փոփոխություն
Բուժիչ բնական հանքային ջրերին վերաբերող դրույթները դեռևս ընգրկված չեն «Բուժիչ բնական հանքային ջրերին ներկայացվող պահանջներ» տեխնիկական կանոնակարգում, այն դեռ չի մշակվել

«Բուժիչ բնական հանքային ջրերին ներկայացվող պահանջներ» տեխնիկական կանոնակարգն ընդունված չէ: 

	3.
	ՀՀ գյուղատնտեսության նախարարություն,

18.10.2010 N ԳԱ/04.3/4379-10
	Առարկություններ և առաջարկություններ չկան
	
	

	4.
	ՀՀ ֆինանսերի նախարարություն

26.10.2010 N 1/6.2-4/8144-10
	Առարկություններ և առաջարկություններ չկան
	
	

	5.
	ՀՀ բնապահպանության նախարարություն

25.10.2010 N 1/01.2/11435-10
	Առարկություններ և առաջարկություններ չկան
	
	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՆԵՐՍԵՍ ԵՐԻՑՅԱՆ
